
• Төрүөтэ: билиҥҥи кэмҥэ кыра оҕо телевизор, 
мультфильм тылынан саҥарар буолла. Сахалыы 
күннээҕи олоххо туттар тыллары нууччатытан 
саҥарара элбээтэ 

• Сыала: бэйэ оҥорбут дидактическай 
оонньууларынан оҕолору дьарыктаан оонньуу 
нөҥүө оҕо тылын-өһүн сайыннарыы 

• Соруга: оонньуулары оҥоруу, сөптөөх 
литератураны үөрэтии, оҕоҕо тиэрдии, дьарыгы 
тэрийии 

• Сабаҕалааһын: оҕо бэйэтин төрөөбүт тылынан 
саҥарар буоллаҕына тулалыыр эйгэтин билиитэ 
хаҥыыр, тыла-өйө сайдар, оҕо оҕону кытта 
алтыһарга үөрэнэр. 
 



1. «Дьэдьэн хомуйуу» 
4-7 саастаах оҕолорго аналлаах остуол ооньуута  

 
• Сыала-соруга: оҕолору ахсааны ааҕарга үөрэтии; 

хайысханы араарар сатабылларын сайыннарыы; 
бэйэ икки ардыгар болҕомтолоох, эйэлээх 
сыһыаҥҥа иитии. 

• Оонньууга туттуллар матырыйаал: 
    Килиэккэлэринэн араарыллыбыт «харахтардаах» 
оонньуур хонуу, 35 устуука дьэдьэннэр, 1 устуука 
алта харахтаах кубик, 6 устуука араас өҥнөөх 
фишкалар. 
 - ким элбэх дьэдьэни хомуйбут кыайыылааҕынан 
тахсар. 

 



Оонньуу хаамыыта:  
- хас да оҕо оонньуон сөп; 
- оонньуур хонууга ханан баҕарар дьэдьэннэри 
уурталыыбыт; 
- оонньооччулар элбэх дьэдьэни хомуйарга 
кыһаллыахтаахтар; 
 



• бастакы оонньооччу кубигы быраҕар, хонуу хайа баҕарар 
өттүттэн саҕалаан хас харах түспүтүнэн, ахсаанын доргуччу 
ааҕа-ааҕа фишканан хаамар, фишката дьэдьэҥҥэ түбэстэҕинэ 
дьэдьэнин ылар, онтон кураанах харахха түбэстэҕинэ онно 
туран хаалар;  

• - салгыы атын оонньооччулар уочаратынан оонньуулар; 
• - бүтэһигэр ким хас дьэдьэни хомуйбутун ааҕаллар, ким 

дьэдьэнэ кимнээҕэр хаһынан элбэҕин уонна аҕыйаҕын 
быһаараллар; 

• - ким элбэх дьэдьэни хомуйбут кыайыылааҕынан тахсар. 

 
 



 
2.  «Сиэр-туом дойдутугар айан»  

5-7 саастаах оҕолорго аналлаах остуол оонньуута 
 

 ϴбүгэлэрбит 
үтүө үгэстэрин оҕолорго 
билиһиннэрии; сиэри-туому 
тутуһарга үөрэтии; төрүт 
культураҕа интэриэһи 
үөскэтии; оҕо тылын 
саппааһын байытыы. 

оонньуу хонуута, 1 устуука 
алта харахтаах кубик, 6 
устуука араас өҥнөөх 
фишкалар. 



• - оҕолорго оонньуохтарын иннинэ 
бэлэмнэнии үлэтэ ыытыллыахтаах. Ол 
курдук, саха итэҕэлинэн Аан дойду үс 
дойдуга арахсарын туһунан, Айыылары, 
Иччилэри, сиэри-туому тутуһууну, саха  
үтүө үгэстэрин билиһиннэриэхтээхпит; 

• - оонньууга хас да оҕо оонньуон сөп; 
• - бастакы оонньооччу кубигы быраҕар. 

Хас харах түбэспитинэн хонууга 
ойууламмыт балаҕантан саҕалаан 
суолунан сирдэтэн (төгүрүктэр) 
айанныыр, анал бэлиэлээх, ойуулаах 
төгүрүкккэ түбэстэҕинэ ойуута туох ис 
хоһооннооҕун арыйан кэпсиир. Ойуутун 
сөптөөхтүк быһаардаҕына, салгыы 
кубигын быраҕан айанныыр. Өскөтүн 
сатаан быһаарбатаҕына хаамыыта 
тохтуур. Атын оҕо хаамар; 

• - ким балаҕаҥҥа, маҥнайгы кэлбит 
бастыыр. 
 
 
 



3. «Сибэккини хомуйуу»  
3-5 саастаах оҕолорго аналлаах остуол 

оонньуута  
  

эттиктэри 
аналларынан бөлөхтүүргэ 
үөрэтии; төрүт культураны, 
саха сирин үүнээйилэрин 
билиһиннэрии; тыл 
саппааһын байытыы. 

ойуулаах төгүрүктэр, 
ойуулаах сибэкки 
эминньэхтэрэ. 



• - хас да оҕо оонньуон сөп; 
• - оонньооччулар сибэкки хомуйан 

таһаарыахтаахтар; 
• - оонньооччулар хас биирдиилэрэ ойуулаах 

төгүрүктэри талаллар (сибэкки ортокута); 
• - туох ойууламмытын ааттыыллар уонна онно 

сөптөөх ойуулаах сибэкки эминньэхтэрин 
хомуйаллар; 

• - хас биирдии эминньэххэ туох ойууламмытын 
этэллэр, тоҕо маннык ойуулаах эминньэҕи 
талбыттарын быһаараллар. Холобур:  сибэкки 
төгүрүгэр кытыйа ойуута баар буоллаҕына, 
оҕо наар сахалыы иһит ойуулаах сибэкки 
эминньэхтэрин хомуйар уонна «кытыйа саха 
иһитэ, ол иһин мин иһиттэри хомуйабын» 
диэн быһаарыахтаах;  

• - ким түргэнник уонна сөпкө сибэккитин 
хомуйбут кыайар. 
 
 



        Пазл 



«Төрөөбүт алааһым устун 
айан” 

 
 
 
 
 
 

Остуол оонньуута  
«Бэйбэрикээн эмээхсин 

алааһа” 



Меморина «Өбүгэбит мала-сала” 


